
 

REPUBLIKA E KOSOVËS / REPUBLIKA KOSOVA 
 

GJYKATA THEMELORE PRIZREN 
 

 

1 (5)  

   
2
0
2
4
:0
2
1
9
6
3

 

Numri i lëndës: 2024:018163 

Datë: 06.02.2024 

Numri i dokumentit:     05290812 

                                                                                                        P.nr.7/24 

 

 

NË EMËR TË POPULLIT 

 

 

Gjykata Themelore në Prizren, Departamenti për Krime të Rënda, gjyqtarja Raima Elezi, 

si kryetare e trupit  gjykues, me pjesëmarrjen e bashkëpunëtorit profesional Jeton Nezaj, në 

lëndën penale kundër të akuzuarit I.V., nga Krushevci Republika e Serbisë, për shkak të veprës 

penale dhënia e ryshfetit nga neni 422 par.1 të KPRK, duke vendosur sipas aktakuzës së 

Prokurorisë Themelore në Prizren, Departamenti për Krime të Rënda, PP/I.nr.7/24 të 

dt.19.01.2024, pas mbajtjes së shqyrtimit fillestar në praninë e Prokurorit të Shtetit në Prizren 

Mehdi Sefa, të akuzuarit I.V., dhe mbrojtësit të tij av. E.G., nga Prizreni, më 05.2.2024 publikisht 

morri dhe shpalli këtë  

 

A K T G J Y K I M 

 

    I akuzuari  

 

I.V.,, nga i ati ........ dhe e ëma ........, e lindur ........, i lindur më ........në Krushevc,  ku edhe 

jeton në rr. “........” nr....., Republika e Serbisë, me numër personal ........, i shkurorëzuar, baba i 

një fëmijë, ka të kryer shkollën e lartë, punësuar si vozitës në firmën “B.H.B. ........” i gjendjes 

së dobët ekonomike, serb, shtetas i Republikës së Kosovës, më herët i pa dënuar. 

 

 

ËSHTË FAJTOR 

 

 

se më 16.1.2024, rreth ora 20:50, në rrugën magjistrale Prizren – Mamush, në fshatin 

Piranë, pasi që ndalet nga ana e patrullës të policisë për tejkalim të shpejtësisë. Gjersa ishte duke 

drejtuar kamionin  me targa të regjistrimit NP ........ HS, në mënyrë që pas kryerjes s 

kundërvajtjes,  në lejen e qarkullimit të automjetit ka vendosur kartëmonedhën në shumën prej 

5€ (pesë euro) me numër serik MA2825737499, dhe drejtpërdrejtë ia jep zyrtarit policor A.M., 

#10704, me qëllim që ai të mos veprojë në pajtim me detyrat zyrtare,  

 

-me këtë ka kryer veprën penale dhënia e ryshfetit nga neni 422 par.1  të  KPRK.  

Andaj gjykata në bazë të neneve 7, 8, 9, 10, 21, 38, 39, 40, 43, 46, 49 par.1, 69, 70, 71 

par.1 nën par.1.3, 72 të KPRK dhe nenet e përmendur më lartë, e   

 

 

      G J Y K O N 

 

- me dënim me gjobë në shumën prej 120 € (njëqind e njëzet euro) të cilin dënim është i 

obliguar ta paguajë në afat prej 15 ditëve nga dita e plotfuqishmërisë së aktgjykimit dhe ia 

shqipton 

 

-gjykimin me kusht dhe ia vërteton dënimin me burg në kohëzgjatje prej 6 (gjashtë) 

muajve, i cili dënim nuk do të ekzekutohet nëse në afat prej 1 (një) vjet nuk kryen vepër të re 

penale.  

 

Nëse i akuzuari nuk dëshiron apo nuk mund të paguaj dënimin me gjobë gjykata do të 

zëvendëson dënimin me gjobë me dënim me burg në mënyrë që për çdo 20€ të dënimit me gjobë 

do të caktojë një ditë burg.  

 

I dëmtuari A.M., për realizimin e kërkesës pasurore juridike udhëzohet në kontest civil. 

 

Obligohet i akuzuari që në emër të paushallit gjyqësor të paguajë  shumën prej 30 €  dhe 

në emër të Fondit për Kompensimin e Viktimave të Krimit shumën prej 50 €, të gjitha në afat 

prej l5 dite pas plotfuqishmërisë së aktgjykimit 

 

         Në bazë të nenit 277 par.1 dh e7 të KPPRK lëshohet  

 

 

                                                               URDHËR 

 

 

Prej të akuzuarit konfiskohen kartëmonedha prej 5€ (pesë euro) me numër serik 

MA2825737499, si mjet  i përdorur drejtpërdrejtë për kryerjen e veprës penale. 

 

 Kartëmonedha e konfiskuar do të barten në buxhetin e Republikës së Kosovës.  

 

. 

 

A r s y e t i m 

 

Prokuroria Themelore në Prizren, Departamenti për Krime të Rënda, ka ngritur aktakuzën 

PP/I.nr.7/24 të dt.19.01.2024, kundër të akuzuarit I.V., nga Krushevci Republika e Serbisë, për 

shkak të veprës penale dhënia e ryshfetit nga neni 422 par.1 të KPRK. 

 

Pas pranimit të shkresave të lëndës është caktuar shqyrtimin fillestar për datën 

05.02.2024, ku i akuzuari pas udhëzimeve të dhëna nga kryetarja e trupit gjykues dhe pas 

konsultimin me mbrojtësin e vet, deklaroi se ka kuptuar të drejtat të cilat i takojnë sipas ligjit dhe 

të dhënat nga akuza, ka kuptuar natyrën dhe pasojat e pranimit të fajësisë dhe vullnetarisht e 

pranon fajësinë për veprën penale për të cilën akuzohet. 

Prokurori i shtetit deklaroi se nuk e kundërshton pranimin e fajësisë pasi konsideron se i 

akuzuari ka kuptuar natyrën e pranimit të fajësisë kështu që i propozoi gjykatës që ta aprovojë 

pranimin e fajësisë dhe të akuzuarin ta shpallë fajtor dhe ta dënojë sipas ligjit. Gjatë matjes së 

llojit dhe lartësinë e dënimit propozoi që të merren parasysh të gjitha rrethanat lehtësueses edhe 

atë  pranimin e fajësisë, se është penduar për veprën penale, është hera e parë që ka ardhur në 

konflikt me ligjin dhe se është babë i një fëmijë. 

  

Mbrojtësi i të akuzuarit I.V.,, av. E.G., propozoi që gjykata pas pranimit të fajësisë nga i 

mbrojturi i tij, të marrë parasysh rrethanat lehtësuese  se ka pranuar fajësinë, është i gjendjes së 

dobët ekonomike, për herë të parë ka ra ndesh me ligjin  dhe se shuma e të hollave të cilën ka 

tentuar ta japë, është e vogël, andaj propozoi që t’i jepet një dënim  të kushtëzuar , me të cilin do 

të arrihet qëllimi i dënimit. 

 

I akuzuari I.V., deklaroi se pajtohet me fjalën e mbrojtësit  dhe shtoi se punon në firmën 

“B.H.B. ........”si vozitës dhe qarkullon shpesh nëpër Kosovë, është penduar për veprimin e bërë, 

është hera e parë që i ka ndodhur një gjë e tillë dhe ka premtuar se nuk do t ë përsërisë një gjë të 

tillë, është i shkurorëzuar dhe kujdeset për vajzën e vogël dhe nënën e vet. 

 

 Kryetarja e trupit gjykues pas dëgjimit të pretendimeve të palëve, pasi është bindur se i 

akuzuari ka kuptuar aktakuzën dhe të drejtat e tij dhe se pas konsultimeve me mbrojtësin e vetë 

ka kuptuar natyrën dhe pasojat e pranimit të fajit, se pranimi i fajësisë është bërë vullnetarisht 

dhe mbështetet në faktet e çështjes që i përmban aktakuza dhe materialeve të propozuar nga 

prokurori i shtetit dhe aktakuza nuk përmban asnjë shkelje të qartë ligjore ose gabime faktike, 

ka pranuar pranimin e fajësisë prej të akuzuarit për veprën penale për të cilën është akuzuar. 

  

Në bazë të pranimit të fajësisë së të akuzuarit dhe provave materiale në shkresat e lëndës 

është vërtetuar kjo gjendje faktike: 

 

Është vetëtuar se i akuzuari jeton në Krushevc, R. e Serbisë, punon si vozitës në firmën 

“B.H.B. ........” dhe qarkullon shpesh nëpër Kosovë, ditën kritike më 16.1.2024, rreth ora 20:50, 

në rrugën magjistrale Prizren – Mamush, në fshatin Piranë, gjersa ishte duke drejtuar kamionin  

me targa të regjistrimit NP ........HS, është ndalur nga ana e patrullës të policisë për tejkalim të 

shpejtësisë dhe pas kryerjes së kësaj kundërvajtjeje, në lejen e qarkullimit të automjetit ka 

vendosur kartëmonedhën në shumën prej 5€ (pesë euro) me numër serik MA2825737499, të 

cilën drejtpërdrejtë ia ka dhënë zyrtarit policor A.M., #10704, me qëllim që ai të mos veprojë në 

pajtim me detyrat zyrtare,  

. 

Meqenëse gjatë shqyrtimit fillestar i akuzuari vullnetarisht ka pranuar fajësinë e  gjykata 

sipas detyrës zyrtare nuk gjeti se ekziston ndonjë provë e pa pranueshme dhe në tërësi ka 

vërtetuar se i akuzuari ka kuptuar natyrën dhe pasojat e pranimit të fajit për veprën penale e cila 

i vihet  në barrë, të cilin pranim e ka bërë  në mënyrë  vullnetare dhe pa kushtëzim dhe i cili 

pranim mbështet në fakte dhe prova materiale të cilat janë paraqitur në aktakuzë, gjykata ka 

ardhur në përfundim se pranimi i fajësisë nga ana e të akuzuarit është bërë në pajtim me nenin 

242 par.2 të KPP dhe konsideron se në veprimet e të akuzuarit formohen të gjitha elementet e 

veprës penale të përshkruar si në dispozitiv të këtij aktgjykimi, për të cilën e shpalli fajtor dhe e 

gjykoi sipas ligjit. 

 

Në bazë të gjitha të cekurave më lartë gjykata ka vërtetuar se i akuzuari me dashje ka 

kryer veprën penale, tek e cila vepër dashja ka ekzistuar sepse i akuzuari ka qenë i vetëdijshëm 

se dhënia e ryshfetit  paraqet një veprim të kundërligjshëm, prandaj konsideron se në veprimet e 

tij formohen të gjitha elementet e veprës penale për të cilën është shpallur fajtor dhe dënuar sipas 

ligjit. 

 

Me rastin e marrjes së vendimit mbi dënimin ndaj të akuzuarit gjykata vlerësoi të gjitha 

rrethanat në kuptim të dispozitave të nenit 69, 70, 71, 72 të KPRK të cilat ndikojnë në zgjedhjen 

e llojit dhe lartësisë së dënimit, duke gjetur si rrethanë rënduese rrezikun shoqëror meqë kjo 

vepër penale është përhapur në shoqërinë tonë, ndërsa si rrethana lehtësuese janë marrë sjellja 

korrekte gjatë tërë procedurës, se është i gjendjes së dobët ekonomike, rrethanat familjare, 

kujdeset i vetëm për vajzën dhe nënën, pendimi dhe premtimi se në të ardhmen nuk do të kryejë 

vepra të tilla, deri tani i pa dënuar, po ashtu edhe pranimi i fajësisë, prandaj gjykata duke marrë 

parasysh nenin 71 par.1 nënpar.1.3 dhe 72 par.1 nën par. 1.4 të KP, e ka gjykuar si në dispozitiv 

të këtij aktgjykimi, duke konsideruar se edhe me këto dënime do të arrihet qëllimi i dënimit. 

 

 Vendimi mbi paushallin gjyqësor  është marrë në bazë të nenit 450 të KPPRK. 

 

 Vendimi mbi konfiskim është marrë në bazë të nenit 277 par.1 dhe 7 KPPRK. 

 

Vendimi mbi kompensimin Viktimave të Krimit është marr në bazë të nenit 39 par. 3 nën 

par. 3.2 të Ligjit për Kompensimin e Viktimave të Krimit. 

 

Nga të cekurat më lartë është vendosur si në dispozitiv të këtij aktgjykimi.  

 

    

GJYKATA THEMELORE NË PRIZREN 

       Departamenti për Krime të Rënda  

 P.nr.7/24 të dt.05.02.2024 

 

 

Bashkëpunëtori profesional         Përkthyesi gjyqësor                    Kryetari i trupit gjykues 

Jeton Nezaj                                       Asnije Berisha                    Raima Elezi 

 

 

UDHËZIM JURIDIKË: Pala e pakënaqur ka të drejtë ankese në afat prej 30 dite pas 

marrjes së aktgjykimit, nëpërmjet kësaj gjykata, Gjykatës së Apelit në Prishtinë. 

